
Årsmelding Haugaland Gjetarhundnemnd 2019 

Årsmøte for Haugaland gjetarhundlag blir onsdag 29 januar kl.19.30på Ersland Bedehus i 

Skjold. Alle som er medlem i Sau og Geit er automatisk medlem i nemnda og kan delta på årsmøte.  

Styret i Haugaland gjetarhundnemnd takkar for året som har gått! 

På årsmøte i 2019 vart det vedtatt at det skulle vere eit «mellom år» for Haugaland 

Gjetarhundnemnd og at ein ikkje skulle arrangere nokon store nasjonale prøvar. Det har vore fleire 

travle år med store nasjonale prøvar som har trengt mykje dugnadskapasitet, derfor bestemte 

årsmøte at ein i 2019 berre skulle ha lokale prøvar.  

Det har likevel vore eit år med god gjetarhundaktivitet. Det er blitt godkjent fleire nye 

gjetarhundførar i Rogaland i 2019, der sju av desse er frå Haugaland Gjetarhundnemnd. Det er kjekt! 

Det har blitt arrangert fleire gjetarhundkurs i distriktet i 2019, då gjennom lokale Sau og Geit og med 

instruktørar som er godkjent gjennom NSG sine system. Det har vore arrangert fem 

gjetarhundprøver gjennom Haugaland Gjetarhundnemnd i 2019.  

27 november hadde me medlemsmøte og julemøte i Skjold med godt oppmøte. Der kom Audun 

Seilen frå Gjeterhundrådet og fortalde om kva dei arbeidde med. 

Det har vore 3 styremøter, 2 telefonmøter og elles fortløpande kontakt mellom styret på messenger 

på facebook.  

Me har i 2019 fått eigen konto i Haugesund Sparebank og me har oppretta Vipps. Dette gjer det 

enklare ved betaling av påmeldingskontingent eller til dømes kjøp i kiosk på gjetarhundprøver. Det 

har fungert veldig greitt, og det lettar arbeidet ved å ha mindre kontantar i laget.  

Hauglands cupen: 
Det blei gjennomført Haugalands Cup med klasse 1, 2 og 3 saman med gjetarhundgruppa i Suldal. 

Haugaland Gjetarhundnemnd gjennomførte første og siste runde av cupen.  Den første prøven vart 

gjennomført i Skjold 21 august. Det var godt oppmøte, så det blei ei kamp mot klokka og mørket. 

Men siste hund klarte akkurat å gjennomføre før det blei heilt mørkt. Siste runde i cupen blei i Etne 

den 17 november. Endringar i Haugalands cupen frå tidlegare år, er at overskot (minus ugifter til 

dommar, premiar, baneleiga, vandrepremie o.l.) frå kvar runde i cupen går tilbake til laget som 

arrangere. 

For å vere med i samandraget for Haugalands cupen må ein ha gjennomført og godkjent minst 2/3 

rundar. Det har vore om lag 40 startande hundar på kvar prøve. Det har likevel vore få hundar som 

har gått godkjent meir enn ein runde i klasse 1 og 2. Dette har ført til at det i år ikkje blir gitt ut 

premiering i klasse 2. Me håpar medlemmane tek det som ein oppmoding og legg seg ekstra i selen 

til 2020 sesongen. Vinnaren av klasse 1 og klasse 3 vil bli premiert på årsmøte til Haugaland 

gjetarhundnemnd 29 januar.  

        Samanlagt  Haugalands cup 2019 

Klasse 1  

1plass John Stange og Bamse 

Klasse 3  

1plass Svanhild Markhus og Aira 
2 plass Svanhild Markhus og Chira 
3plass Erlend Kvinnesland og Jalla/Svanhild Markhus og Fly 
4plass Ingar Ivesdal og Snorre 



2019 var eit godt år for representantar frå Haugaland Gjetarhundnemd. Styret vil nytte høve til å 

gratulere både Jane Espevold og Erlend Kvinnesland med plass på landslaget 2020. Samt Jane med 

sigeren i Fylkesmesterskapet 2019 og 2 plass i NM. Bra jobba begge to – det er kjekt med gode 

ambassadørar for Haugaland Gjetarhundnemnd!  

Styret har i 2019 bestått av:  

Leiar: Emilie Moi Eikje, (på val) 

Kasserar: Kenneth Tverrfjell 

Sekretær: Linda Horne 

Styremedlem: 

Arild Hanesand (på val) 

Jonathan Gerhard Håkull, prøveansvarleg (på val) 

Vara: 

1. vara Cecilie Tønnensen-Vestbø (på val) 

2. vara Per Sandvik (på val) 

 

Fleire av styremedlemmane står på val, og me oppmodar medlemmer til å komme med forslag til nye 

kandidatar. Ta kontakt med leiar Emilie Moi Eikje (93216339, emilie.eikje@gmail.com).  

 

 

Styret  

